
ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ և ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 

     1.Իրավական ակտի անհրաժեշտությունը 
     Հայտնում ենք Ձեզ, որ  Հայաստանի Հանրապետության կառավարության 2018 թվականի պետական բյուջեում վերաբաշխում և Հայաստանի Հանրապետության կառավարության 2017 թվականի դեկտեմբերի 28-ի Հայաստանի Հանրապետության 2018 թվականի պետական բյուջեի կատարումն ապահովող միջոցառումների մասին N 1717-Ն որոշման մեջ նախատեսվում են իրականացնել փոփոխություններ և լրացումներ՝ համաձայն NN 1,2,3,4 և 5 հավելվածների.
     ՀՀ քննչական կոմիտեի՝ Գեղարքունիքի մարզային քննչական վարչության վարչական շենքի (գտնվում է քաղաք Գավառ, Բունիաթյան փողոց 1-ին անցում հասցեում), N 2  տարածքում  նախատեսվում է իրականացնել շենքի վերանորոգման աշխատանքներ, իսկ աշխատանքների ընթացքի և որակի վերահսկման համար տեխնիկական հսկողության ծառայություն:
      ՀՀ քննչական կոմիտեի՝ Լոռու մարզային քննչական վարչության վարչական շենքում (գտնվում է քաղաք Վանաձոր, Ամիրյան 10 հասցեում) 2019 թվականին նախատեսվում է իրականացնել շենքի հիմնանորոգման աշխատանքներ:                 Շենքի հիմնանորոգման աշխատանքներն իրականացնելու նպատակով անհրաժեշտ է ձեռք բերել նախագծանախահաշվային փաստաթղթեր:  
    Կից ներկայացվում են վերոնշյալ վարչական շենքերի կապիտալ հիմնանորոգման աշխատանքների համար  վերաբաշխում կատարելու հաշվարկները ՀՀ կառավարության որոշման նախագծի ձևաչափով:


2.Առաջարկվող կարգավորման բնույթը
  Հայաստանի Հանրապետության կառավարության  2018 թվականի   մարտի 22-ի N  287-Ն որոշմամբ Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման մեջ կատարվել են փոփոխություններ ու լրացումներ, որի համաձայն ՀՀ քննչական կոմիտեի Շիրակի մարզային վարչության Գյումրի քաղաքի Շիրակացու 68 հասցեի շենքի հիմնանորոգման աշխատանքների իրականացման համար տրամադրվել է 216700000 ՀՀ դրամ:
          2018 թվականի ապրիլի 03-ին հայտարարվել է բաց մրցույթ  և հաղթող մասնակցի հետ  03.06.2018 թվականին կնքվել  է  147355200  ՀՀ դրամ գումարի պայմանագիր: Տնտեսումը կազմել է 69344800  ՀՀ դրամ:
          Հայաստանի Հանրապետության քաղաքաշինության նախարարի 2008 թվականի  փետրվարի 15-ի N 19  հրամանի համաձայն հաշվարկվել է Հայաստանի Հանրապետության քննչական կոմիտեի Lոռու մարզային քննչական վարչության վարչական շենքի հիմանական նախագծային աշխատանքների արժեքը ըստ օբյեկտների բարդության կարգի /ՀԱՎԵԼՎԱԾ 1/ :
         Հայաստանի Հանրապետության կառավարության 23 հունիսի 2011 թվականի  N 879-Ն որոշման համաձայն հաշվարկվել է Հայաստանի Հանրապետության քննչական կոմիտեի Lոռու մարզային քննչական վարչության վարչական շենքի նախագծանախահաշվային փաստաթղթերի պարտադիր փորձաքննության  նորմատիվ   (կողմնորոշիչ) արժեքները /ՀԱՎԵԼՎԱԾ 2/:
Նախագծային աշխատանքների և նախագծանախահաշվային փաստաթղթերի պարտադիր փորձաքննության  անցկացման ընդհանուր հաշվարկը կազմել է 8774500 ՀՀ դրամ, բայց քանի որ չի նախատեսվում նախագծել շենքի նոր կառուցման նախագիծ, այլ անհրաժեշտ է ձեռք բերել գոյություն ունեցող շենքի նախագծանախահաշվային փաստաթղթեր՝ վերանորոգման աշխատանքների ընթացքի վերահսկման և աշխատանքային պայմանների բարելավման համար, ուստի աշխատանքների իրականացման համար 800000 ՀՀ  դրամ գումարը բավարար է:
           Նախագծով առաջարկվում է շենքերի և շինությունների կապիտալ վերանորոգում 5113 հոդվածի՝ այլ շենքերի, շինությունների հիմնանորոգում` 45611300-2 տողում առաջացած տնտեսված միջոցների 24 տոկոս գումարի հաշվին կատարել վերաբաշխում՝ 
· ՀՀ քննչական կոմիտեի Գեղարքունիքի մարզային քննչական վարչության շենքի վերանորոգման աշխատանքների համար - 15156900 ՀՀ դրամ:
· ՀՀ քննչական կոմիտեի Գեղարքունիքի մարզային քննչական վարչության շենքի վերանորոգման աշխատանքների տեխնիկական հսկողության ծառայության ձեռքբերման համար - 246200 ՀՀ դրամ:
· ՀՀ քննչական կոմիտեի Լոռու մարզային քննչական վարչության շենքի նախագծանախահաշվային փաստաթղթերի մշակում և փորձաքննության եզրակացության համար  - 800000 ՀՀ դրամ:
  
 3.Նախագծի մշակման գործընթացում ներգրավված ինստիտուտները, անձինք 
 
   Նախագիծը մշակվել է Հայաստանի Հանրապետության քննչական կոմիտեի կողմից:
 4. Ակնկալվող արդյունքը

    Նախագծի ընդունման արդյունքում ՀՀ քննչական կոմիտեի Գեղարքունիքի մարզային քննչական վարչության վարչական շենքի N2 տարածքում  կիրականացվեն շենքի վերանորոգման աշխատանքներ և տեխնիկական հսկողության ծառայություն, իսկ 2019 թվականին ՀՀ քննչական կոմիտեի Լոռու մարզային քննչական վարչության շենքի հիմնանորոգման աշխատանքներն իրականացնելու նպատակով ձեռք կբերվեն նախագծանախահաշվային փաստաթղթերի մշակման և կազմման համար անհրաժեշտ փաստաթղթերը:

